
МУЗЕЙ (юн. musion – музаларга бағишланган жой) – тарихий, 
моддий ва маънавий ёдгорлик-
ларни тўплаш, сақлаш, ўрга-
ниш ва тарғиб қилиш ишларини 
амалга оширувчи илмий, илмий 
маърифий муассаса. Музейлар 
хазинасида, асосан, моддий ва 
тасвирий нарсалар, шунингдек, 
санъат асарлари жамланади, шу 
билан бирга ёзма манбалар (қа-
димдан ҳозирги давргача бўлган 

тарихий қимматга эга қўлёзмалар, босма ҳужжатлар, китоблар) 
сақланади.

Жаҳон музейлари халқаро ташкилотга бирлашган, ЮНЕСКО 
таркибида музейлар халқаро кенгаши (ИКОМ) мавжуд, унинг тар-
кибига миллий музейларнинг қўмиталари кирган.

МУЗЕЙШУНОСЛИК, музеология – музейлар тарихи, уларнинг иж-
тимоий вазифалари, музей иши назарияси ва 
методикаси масалаларини ўрганадиган фан 
тармоғи. Музейшунослик тизимига музей иши 
назарияси, музей тарихшунослиги, музей ман-
башунослиги , музейлар ва музей тадқиқотлари 
фаолиятига доир барча ўзига хос томонларни 
ўрганувчи илмий методика киради. Музейшунос-
лик музей буюмларини жамлаш, музейга келувчи-
ларни ўрганиш жараёнида дала тадқиқотлари 
усуллари ва бевосита мунтазам кузатув ишла-
ри, ижтимоий усулларни қўллайди

ТАРИХ МУЗЕЙЛАРИ – Ўзбекистон ҳудудида жойлашган тарих 
ва археология музейлари  та-
рихий-маданий жараёнларнинг 
энг қадимги даврлардан бошлаб 
ҳозирга қадар бўлган тараққиё-
тини ашёвий далиллар ва архео-
логик топилмалар орқали намо-
йиш этишга қаратилгандир. Бу 
турдаги музейларга Ўзбекистон 
тарихи давлат музейи, Темурий-

лар тарихи давлат музейи, Қатағон қурбонлари хотираси музейи, 
Термиз археология музейи кабилар киради. 

 
ЎЛКАШУНОСЛИК МУЗЕЙЛАРИ – ушбу музейлар маълум бир 

ҳудудга оид бўлган музей ҳи-
собланиб, тарих, археология, 
зоология, этнология, флора ва 
фауна, санъат ва маданиятга 
оид экспонатлар ўрин олади. 
Хусусан, Қўқон шаҳар ўлкашу-
нослик музейи  1924 йил қиш-

лоқ хўжалиги кўргазмаси асосида ташкил этилади. Музей биноси 1871 
йилда қурилган бўлиб, ноёб меъморий обида ҳисобланади. Музейда Қў-
қон тарихини очиб берувчи экспозицион  материаллар жамланган бў-
либ,  янги биноларнинг қурилиши, темир йўллар ва 1906 йилда биринчи 
поезднинг келишига оид маълумотлар ҳам ўрин олган.

